
Minta MENTERI BELIA DAN SUKAN menyatakan prestasi amat buruk 

yang ditunjukkan oleh Pasukan Bola Sepak Malaysia di persada 

antarabangsa baru-baru ini, melambangkan Menteri dan FAM amat 

tidak efektif. Adakah Kerajaan berani membuat rombakan besar- 

besaran ke atas FAM agar mereka yang tidak berfungsi boleh 

direhatkan dan mereka yang ada nilai kepada bola sepak negara dibawa 

masuk agar maruah negara boleh ditebus kembali.



JAW APAN

Yang di-Pertua,

1. Untuk makluman Ahli Yang Berhormat, walaupun Kementerian 

Belia dan Sukan mempunyai kuasa untuk menggantung mana- 

mana Persatuan Sukan Kebangsaan (PSK) melalui Akta 

Pembangunan Sukan 1997, namun penggantungan sesebuah PSK  

perlu dilihat sebagai langkah terakhir kerana ia boleh mengundang 

implikasi di peringkat antarabangsa. PSK  yang digantung 

berkemungkinan tidak dapat mengambil bahagian dalam 

kejohanan antarabangsa kerana sudah tentu Badan Sukan 

Antarabangsa sukan berkenaan akan mengambil tindakan 

penggantungan PSK  tersebut.

2. Kementerian juga berpendapat bahawa masa depan sesebuah 

PSK  adalah bergantung kepada ahli-ahli gabungan mereka sendiri 

yang memilih pucuk pimpinan serta mempunyai kuasa dalam 

mengubah Perlembagaan mereka demi kemajuan sukan di masa 

hadapan.

Sekian, terima kasih.


